
Assalamualaikum Warahmatullahhi Wabarakatuh.

Alhamdulillah, bersyukur kita ke hadrat Allah S.W.T kerana dengan limpah kurnia dan 
keizinan-Nya, saya diberi kesempatan dan kekuatan untuk menulis sepatah dua kata 
dalam kata alu-aluan buku Toolkit STEM Merentas Kerjaya ini.

Alhamdulillah buku ini berjaya dihasilkan bagi membantu golongan pendidik, pelajar 
dan komuniti dalam memenuhi hasrat Pelan Pembangunan Pendidikan Malaysia 2013-
2025 yang menekankan pengukuhan kualiti pendidikan Sains, Teknologi, Kejuruteraan 
dan Matematik (STEM) dalam Pengajaran dan Pembelajaran. Di samping itu, buku 
toolkit ini turut menekankan di mana STEM tidak hanya tertumpu kepada bidang Sains, 
Matematik dan Kejuruteraan sahaja malah ia juga boleh merentas bidang yang lain.

Institut Pendidkan Guru Malaysia ingin merakamkan penghargaan dan ucapan syabas 
kepada semua pihak yang terlibat dalam menghasilkan buku toolkit ini. Oleh itu, saya 
berharap buku toolkit ini dapat digunakan oleh golongan pendidik, pelajar dan komuniti 
bagi menarik minat lebih ramai pelajar untuk menceburi bidang STEM. 

Akhir kata, tahniah dan terima kasih kepada semua penulis yang menyumbang 
pengalaman mereka dalam penerbitan kali ini. Tahniah dan syabas diucapkan kepada 
warga Institut Pendidikan Guru Malaysia kerana sentiasa inovatif dalam penerbitan.

Sekian, terima kasih. 

Dr. Rusmini binti Ku Ahmad

Rektor
Institut Pendidikan Guru Malaysia

Kata Alu-aluan

Bismillahirrahmanirrahim.

Assalamualaikum dan salam sejahtera.

Alhamdulillah, marilah kita sama-sama memanjatkan rasa kesyukuran kepada Allah 
SWT kerana dengan izin-Nya kita masih lagi diberi peluang dan kesempatan untuk 
memikul amanah sebagai pendidik, peneraju pendidikan dan sekaligus menyumbang 
tenaga dan idea untuk meneruskan kecemerlangan pendidikan.

Sesungguhnya, naskah ini penting sebagai garis panduan dan rujukan berterusan 
kepada golongan pendidik, pelajar dan komuniti dalam membentuk kendiri yang 
berilmu dan kreatif seterusnya menjadikan budaya Pendidikan STEM ini lebih menarik 
yang tidak hanya tertumpu kepada Sains, Matematik dan Kejuruteraan sahaja tetapi 
merentas bidang lain.

Tahniah dan terima kasih diucapkan kepada jawatan kuasa buku Toolkit STEM 
Merentas Kerjaya, Majlis Belia Malaysia, Universiti Putra Malaysia dan semua pelajar 
yang julung-julung kalinya menjadi panel kerana telah berjaya menyempurnakan 
buku ini dengan cemerlang.

Semoga naskah ini bermanfaat mengikut bidang pembacadan mudah-mudahan 
usaha  ini diberkati Allah S.W.T dan menjadi amal soleh yang akan kita kecapi pada 
kemudian  hari. In shaa Allah.

Sekian, salam hormat.

Dr. Yazid bin Abdul Manap

Timbalan Rektor
Pusat Pembangunan Latihan
Institut Pendidikan Guru Malaysia

Kata Alu-aluan

Assalamualaikum Warahmatullahi Wabarakatuh

Sekalung tahniah dan syabas diucapkan kepada semua panel penggubal modul 
yang terlibat dalam menjayakan penerbitan Modul Kerjaya STEM (Sains, Teknologi, 
Kejuruteraan dan Matematik) yang telah dibangunkan ini. Minat kerjaya dalam bidang 
STEM dapat dikenal pasti di awal peringkat pengajian di Sekolah Rendah pada seawal 
tahun satu, di samping mengambil berat tentang Dasar Pendidikan Kebangsaan yang 
menitikberatkan agar sekolah menengah dapat mencapai nisbah 60:40 dalam aliran 
sains berbanding sastera.

Pendidikan STEM telah dinyatakan secara eksplisit di dalam dasar pendidikan negara. 
Pelan Pembangunan Pendidikan Malaysia (PPPM) 2013–2025 telah meletakkan 
pendidikan STEM sebagai satu agenda yang penting dalam transformasi pendidikan 
dalam menyediakan generasi muda bagi menghadapi cabaran abad ke-21. Pendidikan 
STEM juga menekankan konsep berpandukan komponen 4C atau 4K iaitu komunikasi, 
kerjasama, kreativiti dan pemikiran kritikal seperti yang terkandung di dalam 
pembelajaran abad ke-21 (PAK-21) serta kemahiran berfikir aras tinggi (KBAT).

Modul Kerjaya STEM dihasilkan bersama IPG Kampus Sultan Mizan dan IPG Kampus 
Kent bertujuan menghasilkan pemahaman bahawa kemahiran dalam STEM boleh 
digunakan untuk menyampaikan pengetahuan dalam bidang lain. Harapan saya, 
ia dapat memperkasakan guru muda menggunakan amalan emansipatori untuk 
menghasilkan panduan dan/atau toolkit yang boleh diakses oleh pendidik dan pekerja 
belia.

Akhir kata, besarlah harapan saya dengan penerbitan modul ini dapat melahirkan 
murid-murid yang dapat menguasai mata pelajaran STEM dan seterusnya dapat 
melahirkan ramai tenaga kerja dalam bidang STEM.

Sekian, terima kasih.

Dr. Hj. Ahamad bin Rahim

Pengarah
Institut Pendidikan Guru
Kampus Sultan Mizan

Kata Alu-aluan

Assalamualaikum Warahmatullahi Wabarakatuh

Sekalung syabas diucapkan kepada semua panel penggubal modul yang terlibat 
dalam menjayakan penerbitan Modul Kerjaya STEM (Sains, Teknologi, Kejuruteraan 
dan Matematik) yang telah dibangunkan ini. Minat kerjaya dalam bidang STEM dapat 
dikenal pasti di awal peringkat pengajian di Sekolah Rendah pada seawal tahun satu. 
Justeru minat kerjaya dalam bidang STEM ini perlu dipupuk pada peringkat Sekolah 
Rendah lagi bagi menjamin negara Malaysia dapat mengharungi dunia tanpa sempadan 
serta memenuhi cabaran pasaran global pada masa kini.

Modul Kerjaya STEM ini hasil bersama IPG Kampus Kent dan IPG Kampus Sultan Mizan 
bertujuan menghasilkan pemahaman bahawa kemahiran dalam STEM boleh digunakan 
untuk menyampaikan pengetahuan dalam bidang lain. Penyertaan golongan muda 
dalam bidang STEM diharapkan  akan dapat memperkasakan guru muda menggunakan 
amalan pedagogi terbaik untuk menghasilkan panduan dan/atau toolkit yang boleh 
diakses oleh pendidik dan pekerja belia.

Diharapkan juga modul ini boleh juga digunakan oleh semua komuniti masyarakat 
di Malaysia bagi memotivasikan murid-murid di peringkat Sekolah Rendah untuk 
meningkatkan minat terhadap mata pelajaran yang bersangkut paut dengan bidang 
STEM.

Akhir kata, besarlah harapan saya dengan penerbitan modul ini dapat melahirkan 
murid-murid yang dapat menguasai mata pelajaran STEM dan seterusnya dapat 
melahirkan ramai tenaga kerja dalam bidang STEM pada abad yang ke-21 ini.

Sekian, terima kasih.

Datin Dr. Rosinah binti Ednin

Timbalan Pengarah
Institut Pendidikan Guru
Kampus Kent

Kata Alu-aluan

Sekapur Sireh

Bismillahirrahmanirrahim

Assalamualaikum Warahmatullahi Wabarakatuh dan Salam Sejahtera

Alhamdulillah syukur ke hadratNya kerana dengan limpah rahmatNya buku Toolkit STEM 
Merentas Kerjaya telah Berjaya diterbitkan dengan jayanya. Terima kasih dan tahniah diucapkan 
kepada semua yang terlibat didalam penghasilan buku ini.

Seperti yang semua maklum, keberhasilan pelajar adalah berdasarkan minat, dan minat 
seseorang pelajar itu boleh diinspirasikan. Setiap pelajar digalakkan memilih laluan kerjaya yang 
diminati tanpa perlu terikat dengan keputusan yang mereka perolehi dalam Sijil Peperiksaan 
Malaysia. Seiring dengan ledakan Revolusi Industri 4.0, bidang STEM perlu dilestarikan agar 
generasi baharu memahami keperluannya yang mendesak. Matlamat ini juga selaras dengan 
sasaran Kementerian Pendidikan dalam Pelan Pembangunan Pendidikan Malaysia (PPPM) 
2013- 2025 untuk mencapai nisbah 60:40 pelajar aliran Sains atau Teknikal berbanding sastera 
yang telah diberi penekanan sejak tahun 1967. 

Berada dalam gelombang ketiga PPPM iaitu 2021-2025, menjayakan inovasi pada peringkat 
seterusnya adalah sasaran utama Institut Pendidikan Guru Malaysia. Program kolaboratif 
IPGM, Majlis Belia Malaysia dan Universiti Putra Malaysia telah menggilap guru-guru pra 
perkhidmatan (panel pelajar) di IPG Kampus Sultan Mizan dan IPG Kampus Kent dalam 
menghasilkan buku Toolkit STEM Merentas Kerjaya. 

Bermula dengan karya panel pelajar dalam bidang STEM yang unik telah mencetus idea untuk 
menghasilkan satu toolkit sebagai panduan sekali gus menggalakkan minat pelajar memilih 
Sains dan Matematik sebagai laluan kerjaya. Penghasilan toolkit ini adalah sebagai pembakar 
semangat  kepada mereka bagi membuktikan STEM bukan sahaja berfokuskan kepada kerjaya 
Sains dan Matematik, namun panel pelajar berjaya mencungkil bakat di luar kotak mereka. 
Antara bidang yang digali adalah bidang seni kreatif, seni lukis, kreativiti dan inovatif serta 
bidang teknologi dan digital sepanjang penghasilan toolkit ini. 

Sepanjang bengkel penghasilan toolkit, panel pelajar mendapat bimbingan padu daripada 
pensyarah di IPG Kent dan Sultan Mizan, panel penasihat daripada Majlis Belia Malaysia dan 
pakar daripada Universiti Putra Malaysia. Dua sesi sindikasi telah dilaksanakan untuk memberi 
refleksi dan cadangan penambahbaikan. Toolkit ini bukan sahaja memberi manfaat kepada 
pelajar dan pembaca malah telah menjadi platform Komuniti Pembelajaran Profesional antara 
IPGM, IPG Kampus Kent, IPGK Sultan Mizan dan agensi luar.

Harapan IPGM adalah agar platform ini dapat dilestarikan dari semasa ke semasa bersama 
27 IPG Kampus dan ELTC jua.

EDITOR

